ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 7-Ի N 434-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ արդարադատության նախարարություն
	14.11.2023 թ.

	
	N  //48498-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 7-Ի N 434-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«ՀՀ կառավարության 2011 թվականի ապրիլի 7-ի N 434-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

1. Նախագծի նախաբանում և Նախագծի 1-ին կետով նոր խմբագրությամբ շարադրվող ՀՀ կառավարության 2011 թվականի ապրիլի 7-ի N 434-Ն որոշման նախաբանում հղում է կատարված նաև «Տարածական տվյալների մասին» օրենքի 14-րդ հոդվածի 1-ին մասին, որի համաձայն՝ պետական գաղտնիք պարունակող տարածական տվյալների ֆոնդը Կառավարության սահմանած կարգով վարում, այդ թվում՝ դրանում տարածական տվյալներ և քարտեզագրական նյութեր ներառում, դրանք պահպանում, թարմացնում և թեմատիկ տարածական տվյալները տրամադրում է պաշտպանության ոլորտում պետական քաղաքականությունը մշակող և իրականացնող պետական կառավարման մարմինը:

Նախագծի հավելվածի 3-րդ կետի համաձայն՝ 

«Հայաստանի Հանրապետության պետական քարտեզագրագեոդեզիական ֆոնդի՝ պետական գաղտնիք պարունակող փաստաթղթերը պահպանվում, օգտագործվում են, և տեղեկատվությունը տրամադրվում է «Պետական գաղտնիքի մասին» օրենքի և Հայաստանի Հանրապետության կառավարության 2002 թվականի սեպտեմբերի 19-ի «Պետական և ծառայողական գաղտնիք բովանդակող տեղագրագեոդեզիական նյութերից ու տվյալներից օգտվելու համար թույլտվություն ստանալու կարգը հաստատելու մասին» N 1581-Ն որոշման պահանջների համաձայն»:

Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

Ղեկավարվելով վերոգրյալ իրավանորմերի դրույթներով և հիմք ընդունելով այն հանգամանքը, որ Հայաստանի Հանրապետության պետական քարտեզագրագեոդեզիական ֆոնդի՝ պետական գաղտնիք պարունակող փաստաթղթերը պահպանվում, օգտագործվում են, և տեղեկատվությունը տրամադրման հետ կապված հարաբերությունները ներկայումս փաստացի կարգավորված են Հայաստանի Հանրապետության կառավարության 2002 թվականի սեպտեմբերի 19-ի  N 1581-Ն որոշմամբ, որի նախաբանումհղում է կատարված նաև «Տարածական տվյալների մասին» օրենքի 14-րդ հոդվածին՝ անհրաժեշտ է Նախագծի նախաբանում և Նախագծի 1-ին կետով նոր խմբագրությամբ շարադրվող ՀՀ կառավարության 2011 թվականի ապրիլի 7-ի N 434-Ն որոշման նախաբանում «Տարածական տվյալների մասին» օրենքի 14-րդ հոդվածի 1-ին մասին կատարված հղումը:
	Ընդունվել է:

Նախագծի նախաբանից և Նախագծի 1-ին կետով նոր խմբագրությամբ շարադրվող նախաբանից հանվել է «Տարածական տվյալների մասին» օրենքի 14-րդ հոդվածի 1-ին մասին տրված հղումը:

	2. Անհրաժեշտ է հանել Նախագծի 1-ին կետով նոր խմբագրությամբ շարադրվող ՀՀ կառավարության 2011 թվականի ապրիլի 7-ի N 434-Ն որոշման 2-րդ կետը, քանի որ Նախագծի ուժի մեջ մտնելու վերաբերյալ համապատսխան կարգավորումներ նախատեսված են Նախագծի 2-րդ կետով, իսկ ՀՀ կառավարության 2011 թվականի ապրիլի 7-ի N 434-Ն որոշումն ուժի մեջ է մտել 05.05.2011թ-ին:
	Ընդունվել է:
Նախագծի 1-ին կետով նոր խմբագրությամբ շարադրվող Նախագծի 2-րդ կետը հանվել է:

	2. ՀՀ արտաքին գործերի նախարարություն 
	14.11.2023թ.

	
	N 1111/59888-2023

	Առաջարկություններ չկան:
	Ընդունվել է ի գիտություն:

	3. ՀՀ ազգային անվտանգության ծառայություն
	14.11.2023 թ.

	
	N 11/1697

	Առաջարկություններ չկան:
	Ընդունվել է ի գիտություն:

